
Prapannamritastotram

ப்ரபந்நாம்ரு’தஸ்தோத்ரம்

கலயது கல்யாணகு³ணம் கமலாகுசகுங்குமாங்கிதோரஸ்கம் ।
யது³வம்ஶமௌக்திகம் தத்கிமபி மஹஸ்ஸர்வதா³ऽபி மம ஹ்ரு’த³யம் ॥ 1॥
வந்தே³ தம் தே³வஸுதம் வஸுதே³வவதூ⁴ஸ்தநந்த⁴யம் கமபி ।
வரத³ம் வரேண்யஶீலம் வல்லவப⁴வநாத்தலீலமிஹ பா³லம் ॥ 2॥
வ்ரஜரசிதகேளிஸுத³தீவ்ரஜஹ்ரு’த³யாநந்த³கந்த³ளம் கிமபி ।
வ்ரஜ ஹ்ரு’த³ய தி³வ்யதேஜோ வ்ரு’ஜிநதமோமூலபே⁴த³நபடிஷ்ட²ம் ॥ 3॥
லீலாமுதி³தயஶோத³ம் லலிதப்ரஸ்நிக்³த⁴முக்³த⁴தரவாத³ம் ।
ஆகுஞ்சிதைகபாத³ம் ப⁴ஜ தேஜ: கிமபி விரசிதாஹ்லாத³ம் ॥ 4॥
ஹ்ரு’த³யநவநீதசோரம் பாரத³தரலாங்க்⁴ரிகமலஸஞ்சாரம் ।
பரிலுலிதகோ³பதா³ரம் க்³ரு’ஹாண யத்நேந கமபி ஸுகுமாரம் ॥ 5॥
கோ³பவதூ⁴போ⁴கா³ர்ஹம் ஶேக²ரிதாநர்க⁴ப³ர்ஹிவரப³ர்ஹம் ।
க⁴நவிப⁴வபாரிப³ர்ஹம் கலயே ஹ்ரு’த³யே சிராய தா³ஶார்ஹம் ॥ 6॥
கோ³கு²ரவிதா³ரிதாவநிதூ⁴ளீதூ⁴ஸரிதகுந்தலமுதா³ரம் ।
ஸஞ்சிந்தயேऽந்தரங்கே³ஸகுமாரம் கமபி வல்லவகுமாரம் ॥ 7॥
கமபி க⁴நாக⁴நநீலம் கோ³பவதூ⁴டீகுசக்³ரஹவிலோலம் ।
கலயாமி கோ³பபா³லம் லோலாலகஜாலமது⁴கரிதபா⁴லம் ॥ 8॥
குந்த³விநிந்த³நரத³நாந்மந்தி³தபூர்ணேந்து³பி³ம்ப³ருசிவத³நாந் ।
முநிஹ்ரு’த³யகேளிஸத³நாந்வ்ரஜவிப⁴வாம்ஸ்தாந்ப⁴ஜே விது⁴தமத³நாந் ॥ 9॥
நந்தா³நந்த³நசந்த³ந முசுகுந்தா³நந்த³கந்த³ கோ³விந்த³ ।
மம விந்த³ஹ்ரு’த³ரவிந்த³ம் மிளிந்த³ஸுந்த³ர முகுந்த³ நநு மந்த³ம் ॥ 10॥
கிமபி யஶோதா³பா⁴க்³யம் வ்ரஜலலநாப்ரு’து²லகுசயுகீ³போ⁴க்³யம் ।
க்ஷாமி நீலரத்நம் ரமணீயம் ஹ்ரு’த³யஸம்புடே நூத்நம் ॥ 11॥
முரளீநிநாத³ரஸப⁴ரதரளீக்ரு’ததர்ணகவ்ரஜோ ப⁴ஜதாம் ।

கோऽபி க⁴நாக⁴நஶாவ: கோமலரூபோऽத்³ய த³ஹரக³ஹநம் மே ॥ 12॥
காலிந்தீ³புளிநாந்தரககலிதவிஹாரம் மநோஜ்ஞமணிஹாரம் ।
தேஜ: கிமபி விலீநம் ஜாக³ர்து மதீ³யஹ்ரு’தி³ ருசிரலீலம் ॥ 13॥
காநபி ப⁴ஜே விலாஸாந்கஸ்திவ்ரஜஸுந்த³ரீருசிரராஸாந் ।
ராதா⁴கடாக்ஷதா³ஸாந் ராகாஸிதகிரணஸக²ஹாஸாந் ॥ 14॥
அதிமுக்³த⁴ம் த³தி⁴ லப்³து⁴ம் ஸுஸ்நிக்³த⁴ம் வஸ்து கிமபி மம ஸித்³த⁴ம் ।
சாருமுக²ம் தாரஸக²ஸ்மேரநக²ம் தச்சிராத³பாரஸுக²ம் ॥ 15॥
விகடாதித³ர்பது³ர்மத³ஶகடாஸுரதூ⁴திது⁴ர்யசரணதலம் ।
ப்ரகடாநுராக³ருசிரம் ஸுகடாக்ஷாந்மயி தநோது ததேஜ:॥ 16॥
யமுநாகூலவிஹாரம் யமிநாமது⁴நாऽபி ஹந்த ப³ஹுதூ³ரம் ।
மஹத³ச்யுதகைஶோரம் மம ஹ்ரு’தி³ விதநோது நித்யஸஞ்சாரம் ॥ 17॥
ப³ஹுதரதரங்க³க⁴த்³தி³தயமுநாஶுக்தயுத³ரக³ளிதமிவ நீலம் ।
முக்தாப²லம் ப்ரவிசலத்தத்ர விசித்ரம் விபா⁴வயே ஹத³யே ॥ 18॥
ஸோமாநநகோ³பீஜநகௌமாரஹரம் ப்ரவாளலஸத³த⁴ரம் ।
தருணம் கமபி மநோஹரசரணம் ஶரணம் ப⁴ஜே த்⁴ரு’தாப⁴ரணம் ॥ 19॥
க²ஞ்ஜிதகோ³பீஹ்ரு’த³யம் ரஞ்ஜிதபு⁴வநம் ஶ்ரயாமி கோ³பஶிஶோ: ।
ஸஞ்ஜீவிதகோ³ஸந்ததி மஞ்ஜுளமஞ்ஜீரஶிஞ்ஜிதம் ந்ரு’த்தம் ॥ 20॥
காலீயப²ணமணிமத்⁴யே நீலதரம் நூத்நஜாதமிவரத்நம் ।
தந்மூர்த⁴ந்யஸ்தபத³ம் சூடா³லங்கரணமஸ்து தா⁴ம மம ॥ 21॥
ஸிதகரகிரணத்ரஸ்யத்³கோ³பீரதிகேளிரசிததிமிரப⁴ரம் ।
தத்கிமபி தா⁴ம ஹ்ரு’த³யே நீலதரம் நஸ்தமோ நிராகுருதாம் ॥ 22॥
நிர்மலதரமதிஶிஶிரம் நிருபமமவகா³ஹதாம் மநோருசிரம் ।
நந்த³கிஶோரமநோஹரஶரீரதேஜ: களிந்த³ஜாபூரம் ॥ 23॥
மஹ இஹ மநஸி விலக்³நம் மணிமயகாஞ்சீமநோஹரவலக்³நம் ।
கோ³பீகடாக்ஷமக்³நம் கோ³ப்தும் க்ஷமமேவமாம் ப⁴வவிவ்ரிக்³நம் ॥ 24॥
விந்தே³ பதா³ரவிந்தே³ மந்தே³தரவிப⁴வதே³ க்ரு’தாநந்தே³ ।
நந்த³குலாமந்த³கலா வ்ரு’ந்த³விலாஸஸ்ய கஸ்யசித்³தா⁴ம்ந:॥ 25॥

இதிமஹிஶூரபுரோத்தமநரபதிசாமேந்த்³ரபூ⁴பகுலகு³ருணா ।
கலிதா ஸ்துதிர்விஜயதாம் ஶ்ரீக்ரு’ஷ்ணப்³ரஹ்மதந்த்ரகலிரிபுணா ॥ 26॥
இதி ஶ்ரீக்ரு’ஷ்ண ப்³ரஹ்மதந்த்ர பரகால மஹாதே³ஶிகாநாம் க்ரு’திஷு
ப்ரபந்நாம்ரு’தஸ்தோத்ரம் ஸம்பூர்ணம் ।

